
RAQAMLI IQTISODIYOT 
RIVOJLANISHIDA TO‘LOV 
TIZIMLARINING O‘RNI

Ismailov Xusanboy Mahammadqosim o‘g‘li
Iqtisodiyot fanlari bo‘yicha falsafa doktori, dotsent

Rizayev Anvar Baxtiyorovich
Raqamli texnologiyalar vazirligi,
Raqamli iqtisodiyotni rivojlantirish boshqarmasi boshlig‘i

Annotatsiya: Ushbu maqolada raqamli iqtisodiyot sharoitida to‘lov tizimlarining rivojlanish istiqbollari yoritilgan, mam-
lakatimizda to‘lov tizimlarining rivojlanishi yuzasidan tadqiqotlar o‘tkazilib, ularning tahlillari keltirilgan, shuningdek, so‘rov-
noma natijalari asosida xulosa va takliflar shakllantirilgan.

Kalit so‘zlar: raqamli iqtisodiyot, to‘lov tizimlari, elektron, pul, xavfsizlik, o‘tkazma, so‘rovnoma.
Abstract: In this article, the prospects for the development of payment systems in the context of the digital economy are 
highlighted, research is conducted on the development of payment systems in our country, their analysis is presented, 
and conclusions and suggestions are formulated based on the results of the survey.

Key words: digital economy, payment systems, electronic, money, security, transfer, survey.
Аннотация: В данной статье освещены перспективы развития платежных систем в условиях цифровой экономики, 
проведены исследования развития платежных систем в нашей стране, представлен их анализ, по результатам 
сформулированы выводы и предложения.

Ключевые слова: Цифровая экономика, платежные системы, электронные деньги, безопасность, транзакция, 
опрос.

K I R I S H
Yurtimiz mustaqillikka erishganidan so‘ng, mamlakatimiz miqiyosida elеktron to‘lov tizimlarini birinchi bor 

bank tizimiga joriy etish ishlab chiqildi va uni joriy etish 1994-yil 18-martdagi O‘zbekiston Respublikasi Vazirlar 
Mahkamasining 146-sonli “Bank tizimini takomillashtirish va pul-krеdit muomalasini barqarorlashtirish chora- 
tadbirlari to‘g‘risida”gi Nizom asosida amalga oshirila boshlandi [1]. 

Umuman olganda, Elektron to‘lov tizimi – bu internet orqali amalga oshiriladigan to‘lovlar tizimidir. Bu kabi 
tizimdan foydalanish uchun pul mablag‘larni yuboruvchi hamda qabul qiluvchi muayyan tizimda ro‘y xatdan 
o‘tgan bo‘lishlari kerak. Elektron pullarni elektron hamyon yoki to‘g‘ridan-to‘g‘ri bank kartasidan yuborish 
mumkin.

Mamlakatimizda elektron tijoratni rivojlanishida elektron to‘lov tizimlarining o‘rni beqiyosdir. Yangi tahrirdagi 
“Elektron tijorat to‘g‘risida”gi O‘zbekiston Respublikasining Qonunida [2] ham elekron tijorat sohasidagi hisob- 
kitoblarni amalga oshirishda elektron pullardan foydalanib amalga oshirish mumkinligi ko‘rsatib o‘tilgan. 

Milliy va xalqaro iqtisodiyotda globallashuv va integratsiya jarayonlarining kuchayishi tranzaksiya usullari 
va tizimlarini jadal modernizatsiya qilish va yangilash zaruriyatiga olib keladi.

M A V Z U G A  O I D A  A D A B I Y O T L A R N I N G  T A H L I L I
Elektron to‘lov tizimlari masalalari va ularning iqtisodiyotni raqamli transformatsiyalash jarayonida tutgan 

o‘rni Avdeeva I. L., Kuchinskaya A. A., Vyatkin A. A. kabi olimlar tomonidan o‘rganilgan, shuningdek Avde-
yeva I. V o‘zining asarida raqamli iqtisodiyotning rivojlanishi raqamli platformalarning shakllanishi bilan bog‘liq 
bo‘lib, ularda elektron to‘lov tizimlari raqamli platformalarning alohida komponentlarida iste’molchi, ishlab chiqa-

ruvchi va aloqa yadrosi ekotizimlarini bir-biri bilan bog‘lovchi bo‘g‘in sifatida muhim rol o‘ynaydi deya ta’kidlab 
o‘tgan [3]. O‘z navbatida, Kuchinskaya A. A. o‘z maqolasida axborot iqtisodiyotiga o‘tish sharoitida pul muoma-
lasi sohasini o‘zgartirishni o‘rganib chiqgan, bu esa yangi elektron to‘lov tizimlarining paydo bo‘lishiga olib 
keladi va mamlakatda pul muomalasini tezlashtirish va takomillashtirishga yordam berishini yozib qoldirgan [4]. 
Vyatkin A. A. esa, raqamli transformatsiya davrida elektron toʻlov tizimlarining iqtisodiy xavfsizligini tahlil qildi 
va koʻpayib borayotgan tranzaktsiyalarni taʼminlashda elektron toʻlov tizimlarining rolini kuchaytirish qonunbu-
zarliklar, xakerlik hujumlari, xavfsizlik kamchiliklarini aniqlash hamda kamaytirish zarurligini ta’kidladi [5]. 

T A D Q I Q O T  M E T O D O L O G I YA S I
Ushbu maqolani yozishda dialektik usul, taqqoslash va guruhlash usuli, klassik tahlil, so‘rovnoma va sintez 

usullari kabi umumiy ilmiy usullardan, shuningdek, grafik usuldan foydalanildi.

T A H L I L  V A  N A T I J A L A R
Ushbu maqola doirasida iqtisodiyotning raqamli transformatsiyasiga ta’sirini o‘rganish uchun biz quyi-

dagilarni ko‘rib chiqamiz: elektron to‘lov tizimlari, masalan:

1) mobil to‘lov xizmatlari;

2) Internet-banking;

3) elektron pul tizimlari.

Elektron to‘lov tizimlari zamonaviy iqtisodiy makonning ajralmas elementi sifatida quyidagi funksiyalarni 
bajaradi:

● jismoniy va yuridik shaxslarning tranzaksiya operatsiyalarini tezlashtirish;

● operatsiyalar uchun vaqt va pulni tejash;

● autentifikatsiya orqali to‘lov xavfsizligini ta’minlash;

● pul mablag‘lari va o‘tkazmalari xavfsizligining yuqori darajasini ta’minlash [6].

To‘lov tizimlaridagi bu moliyaviy sheriklar banklar, muassasalar, do‘konlar va boshqalar o‘rtasidagi bitimlar 
hamda hisob-kitoblarni almashish tizimlari bo‘lishi mumkin. Mamlakatimizda elektron to‘lov tizmlarini rivojla-
nish darajasini aniqlash maqsadida, joriy yilning sentabr oyida “Raqamli iqtisodiyot tadqiqotlari markazi” davlat 
muassasi tomonidan aholi o‘rtasida ijtimoiy so‘rovnoma o‘tkazildi. Ushbu so‘rovnomada jami 1268 nafar respon-
dentlar qatnashib, ishtirok etganlarning 59.2 foizini erkaklar, 40.8 foizini ayollar tashkil etdi. So‘rovnomada eng 
ko‘p ishtirok etgan respondentlar yoshi 25-44 yoshdagi aholi bo‘lib, umumiy ishtirokchilarning 72.7 foizni tashkil 
qilgan bo‘lsa, 15-24 yoshdagi aholi 10.7 foizdan iborat bo‘ldi [7]. (1-rasm) 

1-rasm: So‘rovnomada ishtirok etgan respodentlarning yoshi to‘g‘risidagi ma’lumotlar [7]

Respublikamizda faoliyat yuritayotgab tijorat banklariga ushbu to‘lov tizimlarining joriy etilishi banklararo 
to‘lovlarning jadal rivojlanishini tеzlashtirmoqda hamda iste’molchilarga to‘lovlarni masofadan turib to‘lashlariga 
imkoniyat yaratmoqda. 

Butun dunyoda pandemiya davri, ya’ni Covid-19dan keyin Internet orqali to‘lanishi mumkin bo‘lgan mah-
sulot va xizmatlar soni doimiy ravishda oshib bormoqda. Uydan chiqmasdan mobil aloqa, kabel televideniyesi, 
internet, kommunal xizmatlar, soliqlar va jarimalar uchun ham to‘lovlarni to‘lasa bo‘ladi. Banklar va to‘lov tashki-

lotlari onlayn-to‘lov orqali mumkin bo‘lgan xizmatlar doirasini doimiy ravishda kengaytirmoqda, jumladan kredit 
muassasalari, bolalar bog‘chalari, barcha turdagi xizmat ko‘rsatish va sug‘urta kompaniyalari hamda sayyohlik 
agentliklarida to‘lovlarni amalga oshirish mumkin.

Hozirgi kunda, mamlakatimizda 48 ta to‘lov tashkilotlari Markazi bank tomonidan ro‘yxatdan o‘tkazilgan. 
So‘rovnomada ishtirok etgan respondentlardan qaysi to‘lov tizimidan foydalanasiz? deb so‘ralganda, ularning 
1111 (87.7 %) nafari Clickdan, 902 (71.2 %) nafari Paymedan, 666 (52.6 %) nafari Paynetdan, 408 (32.2%) 
nafari Upaydan, 387 (60.5%) nafari Osondan, 339 (26.8 %) nafari Uzum Nasiyadan, 260 (20.5) nafari MyUz-
carddan, 64 (5.1 %) nafari Milliy paydan, 59 (4.7%) nafari ATTOdan, 47 (3.7%) nafari LimonPaydan, 25 (2 %) 
nafari PAYBOXdan va qolgan to‘lov tizimlaridan foydalanishlarini belgilashgan (2-rasm)[7]. 

2-rasm: To‘lov tizimlarining ishtirokchilar o‘rtasidagi reytingi [7]

Online to‘lov tizimlarining rivojlanishi aholiga bir qator qulayliklarni yaratmoqda, jumladan vaqt tejamkor-
ligi. Siz do‘konga yoki kommunal xizmatlar uchun to‘lovni amalga oshirish maqsadida, pochtaga borish uchun 
ishdan javob so‘rashingiz va vaqt yo‘qotishingiz shart emas. Internet orqali to‘lovni bir necha soniyada amalga 
oshirish mumkin, agar qog‘oz tasdig‘i kerak bo‘lsa bank filialidan olishingiz yoki printerda chop etishingiz mumkin. 
Ushbu onlayn xizmat ko‘p banklarning veb-saytlarida taqdim etiladi. Ikkinchidan, eng yaxshisini tanlash imkoni-
yati, ya’ni Siz ta’tilni rejalashtirdingiz va qulay parvozni izlayabsiz. Siz internetda aviakompaniyalarning narxlari 
va jadvallarini o‘rganasiz va vaqtizga mos parvozni tanlaysiz. Chiptalaringizni elektron pochtangiz orqali olasiz. 
Lekin, aholi to‘lov tizimlari haqida qanchalik ma’lumotga ega yoki nima uchun ko‘pchilik faqatgina bitta to‘lov 
tizimi haqida ma’lumotga ega? 

“Raqamli iqtisodiyot tadqiqotlari markazi” davlat muassasasi tomonidan o‘tkazilgan so‘rovnomada ishtirok 
etgan respondentlardan Nima uchun aynan shu to‘lov tizmidan fodalanasiz? deb so‘ralganda, ularning 
79.4 foizi qulay, 35.9 foizi interfeys sodda va tushunarli, 33 foizi tezkor, 23.1 foizi xavfsiz va 5.5 foizi boshqa 
to‘lov tizimlari haqida bilmayman degan javobni berishgan. Fikrimizcha, davlat ro‘yxatidan o‘tkazilgan to‘lov 
tizimlari va ularning imkoniyatlari haqida aholiga muntazam ravishda ma’lumotlar berib borish tizimini yo‘lga 
qo‘yish lozim. 

Shuningdek, so‘rovnoma mobaynida aholining bir oyda amalga oshirgan tranzaksiyalari qiymati ham 
o‘rganildi. Respondentlarning 26.5 foizi 1-2.5 mln so‘m, 20,2 foizi 500-1 mln so‘m va atiga 18.4 foizi 2.5-5 mln 
so‘m tranzaksiyalarni amalga oshirganliklari ma’lum bo‘ldi. 

Hozirgi kunda mamlakatimizning aksariyat aholisi elektron to‘lov tizimlaridan asosan kartadan-kartaga 
pul o‘tkazish, yoki ovqatlanish joylarida va supermarketlarda to‘lovlarni amalga oshirishda foydalanmoqdalar. 
So‘rovnomada ishtirok etgan respondentlarning to‘lov tizimlaridan foydalanish maqsadlariga ko‘ra, ularning 
67 foizi pul o‘tkazmalarini amalga oshirishda, 32.8 foizi mahsulot va xizmlatlar uchun to‘lovlarni amalga 
oshirishda va atiga 0.1 foizi transport uchun to‘lovlarni amalga oshirishda foydalanishlari aniqlandi. 

Mamlakatimizda to‘lov tizimlari tashilotlarining ko‘payishi elektron tijoratning rivojlanishiga va to‘lov tizimlari 
o‘rtasida sof raqobatning ortishiga olib keladi. Buning uchun to‘lov tizimlari faoliyatini baholab borish tizimini 
yo‘lga qo‘yish maqsadga muvofiqdir. So‘rovnomada ishtirok etgan respondentlar tomonidan o‘zlari foydalana-
yotgan to‘lov tizimiga baho berilganda, ishtirokchilarning 33.6 foizi 10 ball, 6.9 foizi 9 ball, 13.2 foizi 8 ball, 
7.6 foizi 7 ball, 4.1 foizi 6 ball, 22.1 foizi 5 ball, 8.5 foizi 4 ball, 2.6 foizi 3 ball, 0.6 foizi 2 ball va 0.9 foizi 1 ball 
bilan baholashgan. 

X U L O S A  V A  T A K L I F L A R
Shuningdek, so‘rovnomada ishtirok etgan respondentlardan mamlakatimizda elektron to‘lov tizimlarini 

rivoj lantirish yuzasidan fikr-mulohazalar ham o‘rganildi. Respondentlardan to‘lov tizimlar faoliyatini takomil-
lashtirish uchun qanday takliflar berasiz? deya so‘ralganda, aholining ko‘pchiligi to‘lov tizimlar faoliyatini inter-
netsiz ishlash imkoniyatini yaratish, to‘lov tizimlarini amalga oshirishda SMS xabarnomani olish ancha vaqt 
talab qilishi, tranzaksiyalarni amalga oshirishda foizlarni kamaytirish, faoliyat yuritayotgan to‘lov tizimlariga bir 
xil imkoniyat berilishi, foydalanish vaqtida qotib qolish holatlarining tez-tez uchrashi, tizimni soddalashtirish va 
xavfsizligini ta’minlash, to‘lov tizimlarida xizmatlar sonini ko‘paytirish, aholi uchun to‘lov tizimlari haqida targ‘ibot 
ishlarini amalga oshirish, to‘lov tizimlarini bir-biriga integratsiya qilish, keshbekni ko‘paytirish, internet tezligini 
oshirish, kartadan-kartaga pul o‘tkazmalarida bepul limitlarni kiritish va boshqa takliflar ilgari surilgan. Umid 
qilamizki, ushbu takliflar mamlakatimizda elektron to‘lovlarning rivojlanishiga xizmat qiladi. 

